
ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

«____» _____________ 2011 թվականի N _____  - Ն 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ
ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2003 թվականի ապրիլի 23-ի «Հավատարմագրման գործակալության կանոնադրությունը հաստատելու մասին» N 508-Ն որոշմամբ որոշման 1-ին կետով հաստատված կանոնադրության  1-ին կետը շարադրել հետևյալ  խմբագրությամբ` 
«1. Հայաստանի Հանրապետության էկոնոմիկայի նախարարության (այսուհետ` նախարարություն) աշխատակազմի հավատարմագրման գործակալությունը (այսուհետ` գործակալություն) նախարարության աշխատակազմի առանձնացված ստորաբաժանում է, որն օրենքով, իսկ առանձին դեպքերում նաև Հայաստանի Հանրապետության օրենսդրությամբ նախատեսված դեպքերում, մատուցում է ծառայություններ հավատարմագրման բնագավառում` հանդես գալով Հայաստանի Հանրապետության անունից:»:

2. Հայաստանի Հանրապետության կառավարության 2003 թվականի ապրիլի 23-ի «Շուկայի և սպառողների շահերի պաշտպանության պետական տեսչության կանոնադրությունն ու կառուցվածքը հաստատելու մասին» N 524-Ն որոշման 1-ին կետով հաստատված կանոնադրության  1-ին կետը շարադրել հետևյալ  խմբագրությամբ`
«1. Հայաստանի Հանրապետության էկոնոմիկայի նախարարության (այսուհետ` նախարարություն) աշխատակազմի շուկայի և սպառողների շահերի պաշտպանության պետական տեսչությունը (այսուհետ` տեսչություն)  նախարարության աշխատակազմի առանձնացված ստորաբաժանում է, որն իրականացնում է օրենքով Հայաստանի Հանրապետության էկոնոմիկայի նախարարությանը վերապահված վերահսկողական գործառույթներ և կիրառում պատասխանատվության միջոցներ արտադրանքի և մատուցվող ծառայությունների տեխնիկական կանոնակարգերով սահմանված պահանջների պահպանման, համապատասխանության գնահատման և չափումների միասնականության ապահովման բնագավառում` հանդես գալով Հայաստանի Հանրապետության անունից: »:

3. Հայաստանի Հանրապետության կառավարության 2002 թվականի հուլիսի 11-ի «Հայաստանի Հանրապետության էկոնոմիկայի նախարարության մտավոր սեփականության գործակալության կանոնադրությունը և կառուցվածքը հաստատելու մասին» N 1231-Ն որոշմամբ հաստատված կանոնադրության 1-ին կետը շարադրել հետևյալ  խմբագրությամբ.

«1. Հայաստանի Հանրապետության էկոնոմիկայի նախարարության (այսուհետ` նախարարություն) աշխատակազմի մտավոր սեփականության գործակալությունը (այսուհետ` գործակալություն) նախարարության աշխատակազմի առանձնացված ստորաբաժանում է, որն օրենքով, իսկ առանձին դեպքերում` նաև Հայաստանի Հանրապետության օրենսդրությամբ նախատեսված դեպքերում, մատուցում է ծառայություններ մտավոր սեփականության բնագավառում` հանդես գալով Հայաստանի Հանրապետության անունից:»:

4. Հայաստանի Հանրապետության կառավարության 2010 թվականի հոկտեմբերի  28-ի «Հայաստանի Հանրապետության կառավարության 2002 թվականի հուլիսի 11-ի N 1229-Ն որոշման մեջ լրացումներ և փոփոխություններ կատարելու, 2008 թվականի սեպտեմբերի 25-ի N 1096-Ն և 2009 թվականի հոկտեմբերի 1-ի N 1241-Ն որոշումներն ուժը կորցրած ճանաչելու և Հայաստանի Հանրապետության էկոնոմիկայի նախարարության աշխատակազմի լիցենզավորման և թույլտվությունների գործակալության կանոնադրությունը հաստատելու մասին» N 1461-Ն որոշման 4-րդ կետով հաստատված կանոնադրության 1-ին կետը շարադրել հետևյալ  խմբա​գրությամբ`

«1. Հայաստանի Հանրապետության էկոնոմիկայի նախարարության (այսուհետ` նախարարություն) աշխատակազմի լիցենզավորման և թույլտվություն​ների գործակալությունը (այսուհետ` գործակալություն) նախարարության աշխատակազմի առանձնացված ստորաբաժանում է, որն օրենքով, իսկ առանձին դեպքերում` նաև Հայաստանի Հանրապետության օրենսդրո​ւ​թյամբ նախատեսված դեպքերում, մատուցում է ծառայություններ առևտրի և ծառայությունների, զբոսաշրջության, արտաքին առևտրի, չմշակված ալմաստների ներմուծման և արտահանման, ինչպես նաև շրջանառության հսկողության բնագավառներում` հանդես գալով Հայաստանի Հանրապետության անունից:».

2) 7-րդ կետում «սերտիֆիկատների» բառը փոխարինել «հավաստագրերի» բառով.

3) 8-րդ կետի երկրորդ ենթակետը ուժը կորցրած ճանաչել, իսկ հինգերորդ ենթակետում «Քիմբեռլիի սերտիֆիկատների» բառերը փոխարինել «Քիմբերլիի գործընթացի հավաստագրերի» բառերով և «ներկայացում» բառից հետո «Քիմբեռլիի» բառը փոխարինել «Քիմբերլիի գործընթացի» բառերով: 

5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

